
 1 

 
 

ГРУПАЦИЈА НА МЕЃУНАРОДНИ ШПЕДИТЕРИ 
И ЛОГИСТИЧКИ ОПЕРАТОРИ - MIFA 

СКМ-ЗП-РУ-08/02 
 

З А П И С Н И К 
од одржаната седница на Групацијата на 23.4.2026 година 

 
Со седницата раководеше Карло Змајшек, претседател на Групацијата. 
Откако беше констатирано дека на седницата е присутно мнозинството од 
членовите на Управниот одбор, како услов за полноважно одлучување, согласно 
Правилата за организацијата и начинот на работа на Групацијата, се пристапи кон 
расправа по следниот 
 

Д н е в е н    р е д: 
 

1. Информација од состанокот на работната група MIFA-ЦУ и дефинирање 
на нови 3 приоритети со предлог решенија; 

2. Одлука за избор на најповолна понуда за изработка на веб страна; 
3. Информација за 16тиот  Конгрес на SEEFF во Букурешт; 
4. Одлука за изработка на визит карти за членовите на УО; 
5. Тековни прашања 

- Инфо за ставот на MIFA во e-FTI 
 
Пред да се премине на точките од дневниот ред, претседателот на MIFA го стави 
записникот од мартовската седница на гласање, по што едногласно записникот 
беше усвоен. 
 
 
Точка 1.  
Се констатира бавноста на Царинската Управа во работната група при решавање 
на предлозите од МИФА и дека нема до бесконечност да се даваат предлози без 
да се добие повратна информација до каде е реализацијата на дадените 
предлози.  
Околу условите за полагање за лиценци беше укажана нелогичноста од 
сертификатот за потврда на знаење на англиски јазик кога заради грешка во 
царина, не се прифаќаат сертификати со повисоко ниво на знаење од 
пропишаното.  
На следната средба да се побара инфо од ЦУ до која фаза е донесувањето на нов 
Царински закон во Собранието. Проблемот со неприфаќање на фактурата за 
превоз туку користење на препорачани цени во некои ЦИ. Проблеми кои ќе се 
појават при имплементацијата на НЦТС 6 као и проблемот со нераздолжени Т1 од 
царина. 
 
Точка 2.  
За најповола понуда за изработка на веб страна беше избрана онаа на студентот 
Андреј Трајковски која имаше најкраток рок на изработка (многу важно заради 



 2 
претстојниот Конгрес на SEEFF Букурешт) и три пати пониска цена од другите 
понуди. За таа цел беше заклучено да се донесе одлука за склучување на договор 
со А. Трајковски, со цел покривање на трошоците за услугата од Фондот на 
шпедитери. 
Точка 3.  
Ана Кимова Георгиевска едногласно беше избрана да учествува на Конгресот на 
SEEFF во Букурешт, на трошок на МИФА, за што беше заклучено дека ќе биде 
донесена одлука за покривање на трошокот за котизација, патување и хотелско 
сместување. Максималниот лимит за оваа намена е 1.500 евра, а доколку 
трошокот е повисок, разликат ке треба да биде покриена од страна на самиот 
учесник. 
 
Точка 4.  
Се прифати изработката на визит карти за членовите на УО на МИФА според 
понудата која ја има добиено Стопанската Комора и тоа 6 денари парче за 
двострано печатење (македонска и англиска верзија). Трошокот за печатење ќе 
биде покриен од страна на Групацијата. 
 
Точка 5.  
Под точката тековни прашања се отвори дискусија на неколку теми и се 
констатираше следното: 

- Ставот на МИФА во врска со роковите за реализација во проектот e-FTI, во 
рамките на Министерството за транспорт и врски е да важат истите рокови 
како за земјите членки на ЕУ, и дека е неприфатливо било какво 
одложување.  

- За хостингот на веб страната ги прифаќаме предлозите од ИТ на 
Стопанската комора.  

- За следната седница да се размисли за кој е заинтересиран за да ги води 
обуките во МИФА.  

- Сите членови на УО активно да се вклучат во обезбедување на материјали 
и ажурирање на новостите кои редовно треба да се објавуваат на веб 
страната www.mifa.mk. 

 
 По исцрпување на дневниот ред седницата заврши во 16:30 часот. 
 
 
Бр. 90-349/2 
23.4.2026 година     Претседател на Групацијата 
С к о п ј е      Карло Змајшек с.р 
 


